
 د سولې وړاندٻز
د کابل کنفرانس چوکاټ 

مه ۲۸ز کال د فبروري ۲۰۱۸د 
د سولې لپاره اجماع 

مشورې د سولې د ټينګښت د غوښتنې په اړه يوې اجماع ته رسيدلي دي. ښځو  ټول افغان اړخونه، د حکومت او د سولې عالي شورا په سلا
په دغو عمومي بحثونو کې فعاله ونډه اخيستې، ترڅو د دوی هغه حقونه چې اساسي قانون تضمين کړي، وساتل شي. همداراز د علماوو، 

 کوونکو او ښوونکو او د ټولنې د نورو اقشارو همدني ټولنې، قومي مشرانو، متشبثينو، کروندګرو، کارګرو، متخصيصينو، سياسي ګوندونو، زد
استازو هر يو له خپل ليدلوري د سولې پر اړتيا ټينګار کړی دی. 

افغانان سولې ته د بيړنۍ اړتيا په سترګه ګوري چې دغه اړتيا د څلورو لسيزو جنګ جګړو، بدبختيو او په ځانګړي ډول د وروستۍ ناتعريف 
مه او د ۱۰کال د غبرګولي په ۱۳۹۶شوې جګړې چې زموږ په خلکو تحميل شوې، پايله ده. هغه وحشيانه تروريستي بريدونه چې د 

مه په کابل کې وشول، د هغه تاوتريخوالي د لړۍ يوه برخه ده چې زموږ د خلکو په ضد ترسره کٻږي. دغې اجماع او ۷کال د کب په ۱۳۹۶
اړتيا ته د ملي وحدت حکومت ځواب؛ سولې ته يو لرليد رامنځته کول او د تحقق لپاره يې د يو بهير او برنامې طرحه کول دي. زموږ لرليد د 

نيکي او بدي «هيڅکله» سره نه دي برابر،  او تل د بدۍ ځواب په "الهی اوامرو سره سم لکه الله تعالی (ج) چې په قران کريم کې فرمايي، 
 (ايت "ښمني ده، هغه به ستا د ښه سلوک له امله ستا ډٻر ښه دوست جوړ شي. چي دې هغه چاسره دپايله به دا وي ډير ښه سلوک ورکوه،

موږ به خپلې ملي موخې د سولې د يو ملي بهير له لارې وټاکو چې وکولای شي وروستۍ کورنۍ شخړو او تفرقو ته د پای ). ۳۴، سوره ۴۲
متحرک اقتصاد او په اسلامي عقايدو او ارزښتونو ولاړ فرهنګ د رامنځته  ټکی کٻږدو، چې د يو اغيزناک دولت جوړولو، ټولشموله ټولنې،

کٻدو لامل شي چې يو بل وزغملی شو. 

د دغه لرليد تحقق، طالبانو سره هوکړې ته د رسيدو په خاطر پيرزوينې، باور او زړورتيا ته اړتيا لري  څو له طالبانو سره هوکړې ته 
ورسيږو. موږ بايد د جنګاليو د نظرياتو د درک لپاره لازم شفقت ولرو. موږ بايد په الهي اوامرو باور او ورڅخه اطاعت ولرو او د افغان او 

مسلمان په توګه خپل ګډ ټکي ولټوو. موږ بايد د ګيلو مانو د اوريدو زړه ورتيا ولرو، د جګړو جړرې، عوامل او دلايل و ارزاوو او همدارنګه 
د سولې او پخلاينې لپاره بٻلابٻلو وړانديزونو ته غوږ کٻږدو. د کابل پروسې کنفرانس به د يوې عادلانه او پايدارې سولې لپاره زموږ اجماع 

 په يو عملي بهير بدله کړي چې له امله به يې يوې معتبرې نتيجې ته ورسٻږو. 

اوسني شرايط 

په دې وروستيو کې د جګړې پرمهال داسې نښې نښانې راڅرګندې شوي دي چې د سولې احتمال زياتوي. لومړی دا چې افغانان د څومره 
والي او څرنګوالي له پلوه د دغه ناتعريف شوې جګړې له امله په خپل ورځني ژوند کې تر پوزې رسيدلي دي. په دې توګه موږ له خپلو 

ميراثي ستونزو لکه شخړې، جرم و جنايت او اداري فساد سره د مخ کٻدو پرمهال د يو لوی فکري بدلون اړتيا احساسوو. حزب اسلامي سره 
کې د ۱۳۹۸کال کې پارلماني او په ۱۳۹۷د بين الافغاني پخلاينې بهير يوه بريالۍ بٻلګه وه چې ښکاروي پخلاينه ممکنه ده. دويم دا چې په 

جمهوري رياست  ټاکنو او دولت ته د مشروعيت ورکولو د دوام لپاره د يوې ولسواکي پروسې په توګه د افغانستان د خلکو باور ترلاسه کول 
مهم ګڼل کٻږي. درٻيم دا چې په بين المللي کچه په دې ټينګار کٻږي چې طالبانو سره بايد جګړه له سياسي لارې پای ته ورسٻږي. څلورم تکی 

دا دی چې د سيمې په کچه مو خپلو ګاونډيانو ته په برياليتوب سره د يو باثباته افغانستان؛ اقتصادي او سوله ييزې ښٻګڼې او امتيازات په ډاګه 
کړي دي. پنځم، اسلامي نړۍ د ناتعريف شوې جګړې لپاره د ديني متنونو څخه د غلطو تعبيرونو سره د مقابلې لپاره د جدي بحثونو په ترڅ 

کې يوې اجماع ته د رسٻدو په حال کې ده. طالبان په شرايطو کې له دغو بدلونونو خبر دي او داسې برٻښي چې په راتلونکي کې به د خپلو له 
تاوتريخوالي ډکو اعمالو په اړه انديښمن وي او خپلو کې به بحث کوي. 

طالبانو ته د سولې وړانديزونه 

د ملي وحدت حکومت پخلا کٻدونکو طالبانو سره د يوې ريښتنې او پايدارې سولې په لټه کې دی. موږ د ټولو افغانانو لپاره د سوله ييز او 
عزتمند ژوند په برابرۍ، د هغو طالبانو په شمول چې له تاوتريخوالي لاس اخلي باور لرو. موږ دا وړانديز له کوم مخکيني شرط پرته د 

سولې موافقتنامې ته د رسٻدو په خاطر چې لاندې موارد رانغاړي، وړاندې کوو:  

 د اساسي قانون سره سم د ټولو اتباعو(په ځانګړي ډول ښځو) د حقوقو او مکلفيتونو تامينول؛ .1
 د اساسي قانون منل يا د اساسي قانون  له احکامو سره سم د هغې تعديل؛ .2

 له قانون سره سم د ملکي خدمتونو، امنيتي او دفاعي ځواکونو د فعاليتونو پر مخ وړل؛  .3
هيڅ يوې وسله والې ډلې ته چې له بهرنيو تروريستي شبکو، بهرنيو تخريبي سازمانونو، دولتي يا غير دولتي بنسټونو سره چې په  .4

 افغانستان کې د نفوذ په لټه وي اجازه نه ورکول. 

موږ د سولې او پخلاينې لپاره د لاندې اقداماتو وړانديز کوو: 

يو سياسي بهير: اوربند، د يو سياسي ګوند په توګه پيژندل، د انتقالي باور جوړونې لپاره ترتيبات او  پراخې معتبرې، ازادې او  .1
 عادلانه ټاکنې.

يو قانوني چوکاټ: د اساسي قانون بياکتنه، عدالت او د شکايتونو حل، د قوانينو تصويب او د فرمانونو صادرول، د زندانيانو خوشي  .2
 کول او تحريمونو له تور ليست څخه يې د نومونو لرې کول؛ 

د دولتي بنسټونو بيا سازماندهي کول: د قانون حاکميت او اصلاحات، پراختيا او متوازن انکشاف، د کورنيو بيځايه شويو او کډوالو  .3
 بيا ادغام؛

 امنيت: د ټولو اتباعو لپاره د امنيت ټينګښت همدارنګه د هغو کسانو لپاره چې پخلاينه غواړي او دولت سره مدغم کٻږي؛ .4
اقتصادي/ټولنيزه پرمختيا او پراختيا: پراخه او پايداره وده، عامه شتمنيو او ځمکو ته مساوي لاسرسی، فساد سره مبارزه، د کاري  .5

 بوختياوو ملي برنامې، د کډوالو او پخوانيو جنګياليو بيا ادغام؛
 د بين المللي ټولنې مشارکت او ملاتړ: مالي ديپلوماتيک ملاتړ، د تحريمونو څخه د نومونو ويستل او د بهرنيو جنګياليو وضعيت؛ .6
 تطبيقي ميتود، د بيړنيو موخو ټاکل، لنډمهاله او منځمهاله، او د ترتيباتو او ميکانيزمونو تائيد او څارنه؛  .7

تمه کٻږي چې طالبان د سولې بهير په اړه خپل نظريات چې موخه يې د يو سازمان په توګه د سولې خبرو ته د هغوی راکښل دي، وړاندې 
کړي. دا چې د افغانستان دولت سولې خواته روان دی له وړاندې قضاوت نه کوي، ځکه دا بهير خپله هغه کسان چې سوله ردوي او نه پخلا 

کٻږي راپيژني. 

د ملي وحدت حکومت به د طالبانو د دفتر پرانيستو، هغوی ته د سفر د آزادۍ لپاره د پاسپورتونو د صدور، د بنديزونو لرې کولو، رسنيو ته د 
هغوی د لاسرسي او د هغوی د کورنيو له انتقال سره موافقه وکړي. د سولې عالي شورا چې د حکومت د يو مسلکي ټيم له خوا يې ملاتړ 

کٻږي، داسې ټيم چې هغه کې به ښځې او د مدني ټولنې غړي شامل وي، د مذاکراتو لپاره معرفي کړي. د جوړٻدو ځای به يې ترجيحا کابل 
وي، خو په نورو انتخابونو له هغې جملې داسې اسلامي هٻوادونه چې په دغه جنګ کې ښکيل نه وي يا د ملګرو ملتونو يو دفتر يا کوم بل 

درٻيم هٻواد وي.  

د بين المللي ملاتړ لپاره وړانديزونه 

کال را په دٻخوا د بين المللي سخاوتمندانه مرستو له ملاتړ سره مخ دی او موږ د هغوی قدرداني کوو.  ۲۰۰۱افغانستان له 

دا چې موجوده ژمنې په ښه توګه د تعريف شويو ميکانيزمونو له لارې تنظيمٻږي، د سولې او ثبات په اړه بين المللي ملاتړ په لاندې ساحو 
کې پيشنهادوو:  

 طالبانو سره د سولې پيشنهاد لپاره بين المللي ديپلوماتيک همغږی شوی ملاتړ؛ .1
يو سيمه ييز نوښت چې د دکابل پروسې سره د سيمه ييزو سازمانونو او بٻلابٻلو هٻوادونو هڅې همغږي کړي او له طالبانو سره د  .2

 سولې له وړانديز څخه ملاتړ وکړي؛
د ناتعريف شويو جنګونو د توجيه لپاره د ديني متنونو څخه د تفسيرونو او انګيرنو له استفادې سره د مقابلې لپاره د اسلامي نړۍ په  .3

 مشرۍ جدي خبرې اترې؛
د يو باثباته افغانستان د امتيازاتو او ګټو په اړه پاکستان ته د قناعت ورکولو په خاطر د دولت په دولت د خبرو اترو پيل او طالبانو  .4

 سره د سولې پيشنهاد څخه د ملاتړ لپاره ګډې عمومي او همغږې هڅې؛
 د سولې موافقتنامې له تطبيق څخه ملاتړ په ځانګړي ډول د کډوالو او پخوانيو جنګياليو بيا ادغام؛  .5
په افغانستان کې د سولې د ټينګښت په خاطر د هر ډول نوښت ملاتړ، د ترانزيټ، پانګونې، سوداګرۍ، اصلاحاتو، فساد سره د  .6

 کال کې د جمهوري رياست ټاکنو څخه ملاتړ. ۲۰۱۹کال پارلماني او په ۲۰۱۸مبارزې سټراټيژۍ د ملاتړ له لارې همدارنګه د 

موږ بشپړ باور لرو چې يو باثباته پاکستان چې د افغانستان له لارې منځنۍ اسيا سره وصل وي زموږ د ملي منافعو په ګټه دی. موږ پاکستان 
سره د هر اړخيزو خبرو اترو د پيل پيشنهاد چې هغه کې له هغه هٻواده د افغان کډوالو راستنٻدل په يو زماني چوکاټ کې وي وړاندې کوو. د 

ټاپي پروژې په کار کې پرمختګ په سيمه کې د يو مثبت انکشاف او تحول ښه بٻلګه ده، داسې بٻلګه چې ښکاروي بٻلابٻلې سيمې څنګه د 
پرمختګ او پراختيا اساسي عناصر جوړوي. موږ چمتو يوو چې له پاکستان سره دولت په دولت مذاکرات چې اساس يې د پيويستون  

)APAPS(   .لپاره کاري برنامې او يا د ورته يو سند په اساس تنظيم او سازماندهي کړو 

نتيجه  

د سولې ټينګښت داسې بهير دی چې له هيلو را پيل شوی دی او د امکانه به د باور او منلو په لور مخې ته ځي. د افغانانو په مشرتابه د کابل 
پروسې لپاره د تعقيبي اعلاميو او پيشنهادونو لا ښې همغږۍ ته په تمه يوو. هماغسې چې د سولې په خاطر يوې عمومي اجماع ته رسيدل 

ستونزمن ښکاري، همدغه شان د سولې رامنځته کول ګډو او نه ستړې کٻدونکو هڅو ته اړتيا لري.    

د سولې د پخوانيو موافقتنامو له تجربو څخه استفاده د سولې توافقاتو عملي کولو او تطبيق باندې د تمرکز په معنا دی  چې د سولې د ټينګښت، 
د اصلاحاتو راوستو، د خطرمديريت پيژندل مخکې له دې چې د سولې پروسه له ګواښ سره مخ شي. په دې توګه شفافيت د خبرو او ارتباط 
ټينګولو اساس جوړوي. اړتيا ته پام واړه ټيمونه بايد د سولې په اړه بحث او مذاکره وکړي. که څه هم د سولې د توافقاتو تائيد او تصويب په 

افغاني ټولنه کې د ذينفع مختلفونو طرفونو مشورو لپاره يو شفاف او ترسيم شوي بهير ته اړتيا لري. ښځې چې د خپلو حقونو او لاسته راوړنو 
له ضايعه کٻدو څخه ويره لري، بايد د سولې په بهير کې شاملې او له اړوندو تحولاتو په اړه اګاه اوسي.  

 تطبيق او عملي کول د سولې د ټينګٻدو هسته جوړوي. نورو مهمو مسائلو کې لاندې ټکي شامل دي: د پخوانيو جنګياليو او کډوالو ادغام، 
سيمه ييز حمايتونه او امنيت، اصلاحات اقتصادي او ټولنيزه پراختيا، شفافيت او موثريت، بيا هم د خبرو اترو او مشورو نه په استفادې د 

اعتماد جوړونې او د هغې د ساتنې اساس جوړوي.  

د ستونزو په وړاندې مسووليت منل، د قوت ټکو درک او د خپل هٻواد په راتلونکي لرليد باور لرل چې د اسيا يو ځمکنی پُل او څلورلار ده، 
موږ وکولای شوای طالبانو ته د سولې واقعي او صادقانه پيشنهاد وکړو او پاکستان سره د مذاکراتو لپاره خپل سوله غوښتونکی غږ يو وار بيا 

پورته کړو. موږ د الله تعالی په فرمان بشپړ باور او اعتماد لرو چې ويلي دي: «که سولې ته يې تمايل وښود، ته هم سولې ته ورننوځه او په 
). 61 (قرآنکريم سورۀ مبارکۀ انفال، آيۀ خدای توکل وکړه چې هغه اوريدونکی او دانا دی»

 ومن الله التوفيق

 


